
山行


杜牧


远上寒山石径斜，


白云生处有人家。


停车坐爱枫林晚，


霜叶红于二月花。





望庐山瀑布


李白


日照香炉生紫烟，遥看瀑布挂前川。飞流直下三千尺，疑是银河落九天。








来对往，去对回，雨雪对风雷，松梢对竹叶，草舍对柴扉。


潮涨落，月盈亏，暮色对朝晖，窗前莺共语，帘外燕双飞。





满招损，谦受益。


失之毫厘，谬以千里。


业精于勤，荒于嬉；行成于思，毁于随。


三人行，必有我师焉。择其善者而从之，其不善者而改之。


合抱之木，生于毫末；九层之台，起于垒土；千里之行，始于足下。





九月九日忆山东兄弟


王维


独在异乡为异客，每逢佳节倍思亲。


遥知兄弟登高处，遍插茱萸少一人。





早发白帝城


李白


朝辞白帝彩云间，千里江陵一日还。


两岸猿声啼不住，轻舟已过万重山。





滁州西涧


韦应物


独怜幽草涧边生，上有黄鹂深树鸣。


春潮带雨晚来急，野渡无人舟自横。





绝句


杜甫


两个黄鹂鸣翠柳，一行白鹭上青天。


窗含西岭千秋雪，门泊东吴万里船。

